Colosenses 1:1-2 i Colosenses 1:1-2

Colosenses
Pablumi kartanta kachan
Colosaspi kriyigkunaman

Colosas pwiblugami, prubinsya Asiapi kagq.
Colosasmangami  Amitunchik  Jesucristupa
shumaq rimaynintaqga Chachiran Epafras, mana
Pabluchu (1.7-8). Chaynu yachachikutinmi achka
kriyiranllapa Amitunchik Jesucristupiqa.

Apustul Pablo karsilpi kar qischakayarmi
yarpuran, Colosas pwibluman chay mana allinta
yachachikugkuna Chashanta (2.8). Chay mana allinta
yachachikugkunagami kaynu niyaranllapa: Moisés
mantakushannulla  fyistakunata ruraypaq,
chaynulla chay samana diyatapis mas kasuypaq
nir (2.16-17). Chaynullami niyaranllapapis:
Wakin  mikuykunalata  mikuypaq (2.21),
chaynulla angelkunata aduraypaq, luryaman
Chanallapapaq nir (2.18).

Chaynumi apustul Pabluga kay kartanpiqa
intrachikuran imanumi Amitunchik Jesucristuqa
kusalata munamanchik (1.15-20), chaynulla
imanu kruspi wanur washamashanchikta ima
(1.21-22; 2.14-15). Chaynullami intrachikuranpis
Jesucristo munashannulla kawsanallapapaq nir
(3.1-4.18).

Pablumi saludakun
12 Nuga Pablumi, Tayta Dyus munashannulla

Jesucristupa apustulnin kani. Chaymi tukuyla
Colosas pwiblupi, Dyus akrashan chiqap kriyiq
kagkunaman, kriyiq masiy Timoteuwan pulla

kar iskribimuni. Chaymi Taytanchik Dyusta,
chaynulla Amitunchik Jesucristutapis kusalata
mafiakuni llakipar tukuy imapi yanapashunanlla-
papaq, chaynulla kusala shumaqta kawsachishu-
nanllapapaq ima nir.

Pablumi Dyusta payji nin kriyigkunapaq

34 Willamasha Kkatinllapami, yachanillapa
gamkunaqashi Jesucristupi allita Kkriyirllapa,
kriyiq masinchikkunata llakipar yanapankillapa
nir. Chayraykumi Amitunchik Jesucristupa
Taytan Dyustaqa, waran waran qamkunapaq
mafakur, kusata payji ninillapa. 5 Chaqa
Jesucristupi  kriyir = yanapanakur imaqa,
maydiyaqa Taytanchik Dyuswan luryanpi
pullana kayankillapa kanga nir yachar, chaytaqa
rurayankillapa. Chaynulla Amitunchikpa
chiqap nishankunata yachachishushallapa
katinmi, yachankillapa imanu washakanaykil-
lapapaqqa. 6 Qamkunatami Taytanchik
Dyus llakipamashanchikllapa nir Epafras
yaChachishutinllapa ~ kusata  Kkriyir, masta
achkayaraykillapa. Chaynullami ukkunapis
yaChachikutinllapa, =~ mastana achkayashallapa
Dyuspi kriyigkunaqa. 7 Nishushayllapanu, chay
kusa munashanchikllapa Epafrasmi, Jesucristuta
sirbiq kar tukuy chaykunata yachachishushallapa
katin, qamkunaqa allita yachankillapa. Chaqa
paygami Jesucristupi kriyishanrayku, nuqakuna
yupaylla kar, mana chaypi Kkatiyllapamapis
yachachishuranllapa. 8 Chaymi willamashapis
gamkunapaq, Dyuspa Ispiritunwanna Kkar,
shumaqta munanakunkillapa nir ima.

9 Chayraykumi, nugakunaqa
yaChashayllapamanta-pacha mana qunqarchu,
kanankaman Taytanchik Dyusmanga

gamkunapaq mafakunillapa.  Mafakunillapami,
tukuy pay munashankunata allita intra-
chishutinllapa, tukuy imatapis allita intrakaqna
kanaykillapapaq. 10 Chaynu kargami,
gamkunaqga Dyuspa kagqninkunana kar imatapis
karanlatana rurankillapa. Chaynullami
rurankillapapis imanutaq payta kusa allinta
yarpuchishannullata. Tukuy chaynu pay mu-
nashannulla kawsarqami, Dyuspaqga mastana
intrakar, manana wakaqllapinachu kankillapa
kanqa. 11 Mafiakunillapapismi Taytanchik Dyusqa
kusala shumaq pudirninwan yanapashutinllapa,
ima pasashutinllapapis shachinakur, amana
ima mana allinkunapiqa yarpurchu, paylapina
allita yarpunaykillapapaq. 12 Chayna ashwan
kusa aligrila, Tayta Dyustaqa payji ninkillapa.
Chaqga payqami, shumaqchashushallapa
tukuy wakin kriyigkunawanmapis pullalla,
chay kusala shumaq achkila mantakuyninpi
kanaykillapapag.

13 Dyusmi washamashanchikllapa chay
tutaparaqpi mana allinta rurachikuq dyablupa
makinmanta. Chaynu washamarninchikqami
Wamran Jesucristo kusala shumagqta
mantakuyashanpina ¢huramashanchik. 14 Chaqa
Jesucristumi uchakushanchikllaparayku pa-
grakuq yupay, kruspi [yawarninta ihar] wanuran
uchanchikkunamanta pirdunamanallapapag.

Jesucristumi tukuypa amun karmapis Dyuswan

shumaqchamanapaq wanuran

15 Jesucristumi paylla Dyus kar, rikachi-
manchik Tayta Dyus imanu nirpis, Dyusta
michka mana rikasha kashamapis. Chaqa
paygami tukuy imata rurashankunamantaqa
naypaqllata karanllana. 16 Chaymi payrayku,
tukuy imapis rurakaran, unaq syilupi, kay
pachapi rikaypaq mana rikaypagkunamapis,
chaynulla mana rikaypaq mantakugkunamapis.
Chaymi tukuyla chay rurakashakunaqga
payllapaq kanqga. 17 Jesucristumi, tukuy chay
rurakashakunamantaqa naypaqllata karanllana.
Chaymi, tukuy chaykunapa amun Kkatin,
payrayku imapis kayanllapa. 18 Chaynulla,
payllami tukuy Kkriyigkunapa yachachikugnin,
mantakugnin ima, imanutaq uk runamataqa,
uman kawsachin chaynulla. Chayraykumi,
wanurpis tukuy wanushakunamanta qashan
kawsamuran, tukuy imapimapis naypaqllapi
kananpaq. 19 Chaqa, Dyusqa Jesucristuwanga
chaylla imapipis kananpaq niran, tukuy
yachayninpi, yarpuyninpi, pudirninpi imamapis.
20 Chaymi runakuna mana allinkunata
rurashanllaparayku kruspi yawarninta iChar
wanuran, tukuy kay pachapi, unaq syilupi,
allin mana allin kagkunamapis, Tayta Dyuswan
shumagqgchakashana kananpaq.

21 Unaygami gamkunagqa mana allinkunata
yarpur rurar ima, Dyuspa Kkuntran Kkar
paymantaqa karupllapi yupay karaykillapa.
22 Nataq kanan-shuypaqa, Akrashan
Jesucristo uchanchikllapapaq wanushanrayku,

Dyusqa gamkunawan shunqukashana.
Chaytagami Dyusninchik ruraran, tukuy
nuganchikkunaga mana uchayjun kar kusa
allinlana, kusa shumaqchakashana kasha,
payqa pullakumanapadg. 23 Piru chaynu
paywan pulla kanaykillapapagqami, imanu
washakanaykillapapaq yachachishushanllapata
ama dijarchu, chayllapi allita kriyiyllapa. Chaqga
chay yachachishushanllapallatami tukuy pacha
maylawpipis yachachikushallapa. Chaynulla nuqa
Pablupis chayllatami yacChachikuni.

Tayta Dyus Pabluta akraran

24 Kriyiq masiykuna, kananqami qamkunaqa
Jesucristupa kwirpunna kankillapa. Chaqa
gamkunaraykumi kusalata Jesucristuga
gischakaran. Chaymi nuqapis kriyir
washakananllapapaq yachachikur qis-
chakarmapis kusalata aligriyani. 25 Chaqga
chaynu kriyigkunata sirbinaypaqmi Tayta
Dyusqa akramasha. Chaynullami nimaran,
paypa shumaq rimayninta tantar yachachikutiy
kriyir washakananllapapaq nir. 26 Piru kay
imanu washakananllapapaq nir, Tayta Dyus
kusa unaymanta-pacha payla yarpushantagami,
mana mayqgantapisintrachiranchu. Nataq kanan-
shuypaqami paypa tukuy allin kagninkunataqa

intrachimashanchikllapana. 27 Chaymi
chay kusala shumaqta payla yarpushanta
intrachimarninchikllapaqa, tukuy mana

Israelmanta kagkunatapis washayanqa nir
intrachimaranchikllapa. Chayraykumi Wamran
Jesucristuta kaChamuran, paypi tukuy Kkriyisha

nuganchikkunawanna  katin, Dyusninchik
mantakuyashan luryanpina kawsanallapapag.

28 Nugakunami Jesucristupaq kusalata willar
ima tukuyta yachachinillapa imanu washakanan-
llapapaq nir. Chaynulla kusata intrakar ima
yacChachikunillapa Jesucristupa naypanmanga kusa
allinlana gimikananllapapaq. 29 Chayraykumi Je-
sucristo kusa yachayninwan, pudirninwan yanapa-
matin, mana shaykurchu yachachikur trabajani.

2

1 Nugami yacChanaykillapata munani, imanumi
gamkunapaq mana shaykurchu waran waran
mafiakuni nir. ~ Chaynulla Laodicea pwiblupi
kriyigkunapaq, chaynulla wakin Kkriyigkuna
mana rigsimashakunapaqpis manakuni.
2 Imanullapismi yanapashunayllapapaq
yarpuni. Qamkuna animuta aypar shumagqta
kuytanakur kawsayllapa, allita yachanaykillapapaq
Dyuspa nishankunataqa. Munanipismi
gamkuna  yachanaykillapata, Tayta  Dyus
unaymanta-pacha Wamran  Jesucristuwan
imata  rurananpaq  payla  yarpushanta.
3 Chaqa Jesucristupi kriyirgami, intrakanchik
Tayta Dyuspa yachayninpag, munayninpaq
imamapis. 4 Kaykunatami, qgamkunata
willashunillapa, ama mayqanpis kusa ukman
shumaq vyupay imakunapaq willashurllapa
imaqga llullachishunanllapapaqchu. 35 Chaqa
gamkunapa mana pullaykillapa karmapismi,
yarpuyniypiga gamkunawan kani. Chaymi
aligrivani qamkunaqashi kusa shumaqta

kawsankillapa Jesucristupi allita kriyirllapa nir
yacChasha kar.

Mushuq kawsaytami tarinchik Jesucristupi
kriyir

6 Chayrayku qamkuna, imanuchi Amitunchik
Jesucristo =~ washamaqninchik  nir  allita
kriyiraykillapa, chaynulla pay munashanta
rurar ima kawsankillapa. 7 Chaynulla, paylapi
allita kriyir ¢hupakusha yupay, paylapi kunfyakar
shumaqta kawsayllapa, imanutaq paypaq
willashuranllapa chaynulla, Tayta Dyusta kusata
payji nir ima.

8 Amami dijakarchu  kuytakankillapa,
mayqanpis ama llullachishunanllapapaq.
Kuytawkish chay mana sirbigq yanqga
imakunata yachachikugkuna ingafashutinllapa
paykunamatana  kasutkillapa. Chaqa
paykunagami yanqga kriyinanlata, kay pachapi
mana allinta rurachikugkunalapaq yachachikur,
Jesucristupagqgqa mana  yachachikunllapachu.
9 Chaqga Tayta Dyuspa tukuy yachaynin,
yarpuynin, pudirninmapis, yachayanchik
Jesucristupi nir, michka kay pachaman
shamur runapaq tikrakasha katinmapis.
10 Chaynu katinmi, qamkunaqa Jesucristupi
kriyishaykillaparayku imapipis pullaykillapa
kanqga. Chaqa Jesucristugami tukuymanta mas
pudirniyjun, chay rikaypaq, mana rikaypaq
mantakugkunamanmatapis.

11 Chaynulla, Jesucristupi kriyir pay-
wan pullana katkillapa, payga tukuy
uchaykillapamanta washashuranllapa.

Chaynu washashurllapami, mana chay sifial

kustumriraykuchu, * ashwan yarpuynikita
shumaqchar imami akrashushallapa Dyuswanqga
pullana kanaykillapapagq. 12 Qamkuna
shutikurllapaqami, Jesuswan pulla pampakaq
yupay karaykillapa amana uchakunaykillapaq.
Chaymanta qashan paywan pulla mushugmanta
kawsamuq yupay Kkaraykillapa, allinlatana
ruranaykillapapaq. Chaqga kriyiraykillapari
Jesucristuta kawsachimusha kusa puytiq
Dyusninchikllapapi.

13 Qamkunami unayga wanusha yupaylla
karaykillapa yarpuynikillapapiqa, chay
uchakushaykillaparayku. Chaynulla, chay
sifial kustumrita mana rurashaykillaparaykumi,
Dyuswan mana pulla kayta puytiraykillapachu.
Piru kananqgami Tayta Dyusqga uchanchikmanta

pirdunamarninchik, mushugmantana
kawsachimashanchik, Jesucristuwan
pullana kanallapapaq. 14 Dyusmi unay

mantakushankunata mana kasushallapaqa,
kastigamanallapapaq karan. Piru chaynu mana
kastigamanarninchikmi, limpu ashuchiran
yarpuyninmanmatapis chay mana allinta
rurar uchakushanchiktaqga, Jesucristo Kkruspi
wanushanrayku. 15 Chaqa Jesucristuraykumi,
chay mana rikaypaq mana allinta rurachikuq
mantakugkunata binsiran, Tayta Dyusqa.
Chaynu chay mana rikaypaq kagkunata binsirmi,

* 211 Sifial kustumriqa Israel pwiblumanta runakunapaqqga
kaynu kaq: Uk ullqu wamritu nasishanmanta uchu diyayjunna
katinqa, uk sifialsituta ruraqllapa chay wamritupa kwirpunpi,
payqa Dyuswan pullana kananpaq nir.

tukuypa naypanpi pinqaypaqta dijaran, prisuta
yupay.

16 Chayrayku mayqanpis kaykunalata mikur,
upyar, fyistata afiu afiu, mis mis rurar, simanapaq
uk diyalapi Dyus munashanta rurar ima Dyus-
paqqga allin kanchik nir ima willashutinllapapis,
ama tukuy chaykunataga kasunkillapachu.
17 Kaykunaqami, Wamran Jesucristo
shamunankaman yanqga intrachimanalapaq
karan. Piru kanangami tukuy chaykunapaqqa
yaChanchik, Jesucristo shamushanmanta-pacha,
paypi kriyir allin kanchik nir. 18 Chaynulla
amami dijakankillapachu, Dyusta kusa allita
kasuq tukugkunamantaqa. Chaqa paykunami
angelkunata adurani nir, shumaqgkunata
musqupaq yupay rikani nir, kusala shumaq
Dyuswanga nir yanga alabakanla pay
yarpushannulla. 19 Chaynu nirmapis, paykunaga
mana pullachu Jesucristuwanga. Chaqga
Jesucristumi tukuy paypi Kkriyigkunapaqa
umanllapa yupay. Chaga umanchik katinmi
kwirpunchikpi kaq partinkunaqa trabajayta
puytin. Chayrayku Jesucristo umanchik katin,
tukuywan shumagqta kuytanakur ima kawsayta
puytinchik Tayta Dyus munashannulla.

20 Qashanmi nishunillapa: Qamkunaqami,
Jesucristo uchaykunamanta washamananpaq
wanusha nir kriyirllapanaqa, qamkunapis chay
uchaykillapataga wanuchisha yupayna kankil-
lapa. Chaymi, Dyusta mana kasuq runakuna
washakanallapapaq nir mantakuyashanku-
nataqa, amana kwintachaypaqnachu. Chaynu
katinga, ¢imapaqtaq qamkunaqa chaykunataqa

kwintachanayankillapa? 2! Chaga paykunaqa
ninllapa: Kaykunalata willashun, kaykunalata
mikushun, kaykunalata makinchikwan
aypashun ima nir. 22 Tukuy kaykunami, chay
imakuna tukukaqlapaq, yanga runakunapa
mantakuyninla, yachachikuyninla, ima. 23 Piru
chigaptami chaykunaqa kusa allinta ruraq yupay
tukur, kwirpunta tukuy imapi tantyakachiq
yupay tukur imaqa, kusa shumaqpaq yupay
yarpuchimanchik. Chaynu katinmapis, tukuy
chaykunaga mana sirbinchu yarpuyninllapapi
Dyuswan kusa shumaq kananllapapaqqa.

3

Unay kawsananchik kanan kawsananchik

I Nishunillapapismi: Jesucristo kawsamushan-
rayku gamkunapis mushugqmanta kawsamuq
yupayna, Dyus munashankunata rurayta
yarpuyllapa. Chaga syilupimi Jesucristuga
Dyuspa allilaw gichganpi tayan. 2 Chaynullami
Dyus munashanlapi yarpur, kay pachapi
mana allin kagkunataga, ama rurayta

yarpushunllapalamapischu. 3 Chaqa
gamkunaqgami kriyishaykillaparaykuga
uchaykillapapaq wanur, kawsamusha

yupayna kankillapa. Chaymi ashwan Tayta
Dyusqa mushuq kawsaytana qushurllapa,
Jesucristuwanna kawsanaykillapapaq nisha.
Piru wakinkunaqami, tukuy chaykunapaqqa
mana intrakanllapachu. 4 Chaqa Jesucristumi
kawsaynikillapaqa. Chaymi maydiya pay
kusa llipyalla pudirninwan rikarimutinga,

gamkunapis paywan pullana kusa shumaq
allinna rikarinkillapa.

> Chayraykumi kay pachapi kaq mana allin
ruraykunataqa wanuchisha yupayna dijayllapa.
Chaymi runa kar, managa warmi masayjunna
karmapis amami ukwan ukwan pununkillapa.
Chaynulla mayqanpis manaraq masayjun karpis
amamimaygqanwanpis pununkillapachu. Amami
kusala pinqgaypaq imakunata rurankillapachu.
Chaynulla amami kwirpuykillapa munashan
mana allin kaqtaqga rurankillapanachu. Amami
imaykillapatapis tantakuyta munankillapachu.
Chaga chaynu imankunalapi yarpugkunaqami,
Dyusninchikta mana adurarchu, ashwan chay
iman kagkunalata aduraq yupayna.

6 Chaynu tukuy mana allinkunata
ruraqgkunamangami, Tayta Dyusqa pifiakur,
kusala manchaypaq Kkastigutana kaChamunga.
7 Piru qamkunapismi unayqa chaynu
kusa mana allin imakunata rurar kawsaq
kankillapa. 8 Nataq kanan-shuypaqami tukuy
chaykunataqa dijashaykillapana. Chaymi
amana sunsunulla pifiakuyllapachu. Amami
tukuy mana allinkunataqa rurankillapachu.
Chaynulla amami jurapakunkillapachu. Amami
sunsunullaqa rimankillapa imachu. 9 Chaynulla
amami ukninchikllapa ukninchikllapapis
llullachinakunkillapachu. Chagqa unay
imanu kar rurayashaykillapakunatagami
dijashaykillapana. 10 Chaynu karmi, imanutaq
Tayta Dyus payta yupay mushugmantana
rurashushanllaparayku, allinlatana  rurar
kawsayllapa. Chaymi unay kawsayashaykilla-

pamantaga shumaqtana kawsar, waran waranga
allitana rigsinkillapa paytaqa. 1! Chaynuqgami
Jesucristupi  tukuy kriyigkunaga paypalla
kanchikllapa, michka Israel, mana Israel
runakuna kar, chay sifial kustumrita rurasha
kar, mana rurasha karmapis. Chaynulla
uklawmanta kar, yachaq, mana yachaq, sirbikug,
mana sirbikuq karmapis, chaylla paypaqga
kanchikllapa. Chaga paygami tukuypa
mantaqnin kar, maypipis pullanchikllapa.

12 Chayraykumi Tayta Dyusqa kusalata
munashurllapa, akrashushallapa, Dyuspa kusa
allinla kagninkunawan pullana kanaykillapapaq.
Chaynami kusata llakipanakur, yanapanakur,
ama kusa kani nir alabakarchu, ima katinpis
uknikillapata shumagqta rikar, uknikillapa imata
mana das ruratinpis yarar ima kawsayllapa.
13 Chaynulla ima mana allinta uknikillapa
rurasha Kkatinpis uknikillapa uknikillapa
pirdunanakuyllapa, = imanutaq Amitunchik
Jesucristo pirdunashuranllapa chaynulla. 14 Piru
tukuy kaykunamantagami uknikillapawan
kusalata llakipanakur kawsayllapa. Chaqga
chaynuqgami uk vyarpuylana kar,  kusa
shumaqta kawsankillapa. 15 Tayta Dyusqami,
uk kwirpula kanallapapaq Jesucristurayku
akramashanchikllapa. Chayrayku, tukuy
shunqunchikwan aligriyar Tayta Dyusta payji nir
ima, ukninchikkunawan kusa shumagq allintana
kawsaypaqllapa.

16 Jesucristupa shumaq rimayninta
yachakushaykillapatami ~ allita yarpur, shun-
quykillapapi purichinkillapa. Chaynami

allita intrakashaykillapamanta, uknikillapa
uknikillapa yachachinakur animachinakunkillapa.
Chaynulla tukuy shunquykillapawan Tayta
Dyusta payji nir, salmukunata, himnukunata,
Amitunchikpa kusa shumaq takikunata takir
aligriyachiyllapa. 17 Chaymi tukuy imata rurar,
imatarimarpis, Amitunchik Jesucristupa shutinpi
payjiniyllapa Taytanchik Dyustaqa.

Pablumiyachachikun imanumi kriyigkuna kanqa
nir

18 Qamkuna kriyiq warmikuna, Amitunchik
Jesucristupi kriyiq kashaykillaparaykumi, allita
runaykillapata kasuyllapa.

19 Chaynulla kriyig runakuna, warmikillap-
atami kusalata llakipar, ama sunsunulla willar
imagqa llakichinkillapachu.

20 Wamrakuna, taytaykillapata kusa rispituwan
tukuy imapi kasuyllapa. Chaqa chaynuqgami,
Amitunchikta aligriyachiyankillapana.
21 Chaynulla gqamkuna, tayta kagkunapis amami
wamraykillapata imapaq sunsunulla willar
imaqa pifiachinkillapachu. Chayna ama imapipis
disanimakunanllapapaqchu.

22 Qamkuna sirbikuq kagkunapis, kay pachapi
kaqg mantaqgnikillapata tukuy imapi allita
kasunkillapa. ¥ Amami paykuna pullaykillapa
katin, paywan allinpi kanaypaq nir yarpurlachu
imatapis rurankillapa. Ashwanmi Amitunchik
Jesucristuta manchar sirbiq kashaykillaparayku,
imata rurarpis tukuy shunquykillapawan
yarpur rurankillapa. 23 Chaymi imata rurarpis,
amami kwashalla imachu rurankillapa.

Ashwanmi  imatapis ama  runakunapaq
ruraq yupaychu, Amitunchiklapaq yarpur
rurankillapa. 24 Chaynuqgami yachankillapana
imanumi Amitunchikqa pagrashuqgllapa yupay,
arnishushanllapataqa qushungallapa nir.
Chaga chigap Amitunchik Jesucristutami
sirbiyankillapa. 25 Piru chay mana allinta
ruragkunataqami, Dyus kastiganqa. Chaqa
payqgami tukuyta allita rikar yachamanchikllapa.

4

1 Qamkuna mantakugkuna, imatapis karanlata
rurar sirbignikikunata llakipayllapa. Chaqga al-
lita yarpuyllapa, unaq syilumanta Amitunchikmi
gamkunatapis mantashuyanllapa nir.

2 Maydiyapis ama shaykurchu Dyusman
mafakuyllapa. Chaynulla  imapaqpis
alamirala kayllapa Dyusta payji nir ima.
3 Mafiakunkillapapismi nuqakunapag. Chaqga
nugami Tayta Dyus unay payla yarpushan,
shumaq rimayninta yachachikushayrayku prisu
kani. Chayraykumi mafiakunkillapa, Tayta
Dyus yanapamatinllapa Jesucristupa shumaq
rimayninta yachachikunayllapapaq. 4 Chaynullami
mafiakuyllapapis, imanutaq yachachikunaypaq kani
chaynulla, kusa intrakaypaqta yachachikunaypaq.

5 Nishaykillapapismi: Kay tyimpu
kashanllagami imuraspis allita tantyakar
mana Kkriyigkunawanmapis allinlata rurar
kawsayllapa. 6 Chaymi paykunawan
parlarllapamapis shumagqta parlayllapa.
Chaynami chay parlashaykillapaqa, uk
mikuy  kacChiwan kamakachikasha yupay,

kusa shumaq kananpag. Chaynulla imata
tapushutinllapamapis karanlata willankillapa.

Pablumi tukukananta saludakun

7Nugapaq kusala munashay kriyiq masinchik-
llapa Tiquicumi, tukuy imata willashungallapa.
Chaga paymi, nuga yupaylla Amitunchikta sir-
biq kar, kusata yanapamasha. 8 Chayraykumi
payta gqamkunaman kacChamuni imanumi kaypi
kanillapa nir willar, masta animachishunanllapa-
paq. ? Tiquicuwan pullagami ka¢hamunipis, kusala
munashanchikllapa chiqap kriyiq masinchikl-
lapa Onesimuta. Chaqa paygami gamkunamanta
uknikillapa. Chaymi paykunana willashungal-
lapa imata rurayashayllapapagmapis.

10 Nugawan pulla karsilpi kaq Aristarcumi,

saludashunllapa. Chaynulla Bernabipa primun
*

Marcospis saludashunllapa. Qamkunami
Marcospaq yachankillapana, watukushutinllapaqa
allita samachinaykillapapaq nirmapis.

11 Chaynullami saludashunllapapis ukninchikl-
lapa Jesuspis. Chaqga payllatami Justo ninllapapis.
Kaykunalami Israelmanta kriyigkuna nugqata,
Dyus mantakuyashanpaq yachachikur ima
yanapamar, kusalata kunsulamaranmapis.
12 Saludashunllapapismi Jesucristupa sirbignin
Epafras. Paymi gamkunamanta uknikillapa.
Chaymi gamkunapaq Dyusman mana shaykuq
mafakuyan, mas allita Kkriyir kusalata
shachinakur, Dyus munashannulana rurar
kawsanaykillapapaq. 13 Nugami uk tistigu yupay

* 4:10 Wakin iskribikashakunapimi “Bernabipa subrinun” nin.

allita yacChani imanumi qamkunapaq Epafras
yarpun Laodicea pwiblupi, Hierapolis pwiblupi
katkillapamapis nir. 14 Saludashunllapapismi
rimidyakuq kusala munashanchikllapa
ukninchik Lucas, chaynulla Demaspis.

15 Laodicea pwiblupi ukninchikkunatami
saludapamankillapa. Chaynullami Ninfata,
chay wasinpi tantakaq  kriyigkunatapis
saludapamankillapa. 16 Chaymanta, kay kartata
tukuypa naypanpi liyitkillapanaqa, Laodiceapi
kriyigkunapa naypanllapapipis liyinqallapa.
Chaynulla Laodiceapi kriyigkunapaq Kkartata
kacChasha karay chaytapismi, liyinkillapa.
17 Nataq, kriyiq masinchik Arquiputa-shuypaqa
willayllapa, Amitunchik imata rurananpaq
nishantaqa, karanlata yachachikunanpagq.

18 Nuqga Pablumi kusalata saludashurllapa ima,
nuqgalla iskribimuni. Amami qungarchu Dyus-
man mafakunkillapa. Chaqa prisullaraqmi kani.
Chaymi Taytanchikllapa Dyusman mafiakuni
kusalata llakipar yanapashunanllapapag.

Chaynumi kanqa.

